
Historia de la propiedad en Espana.
Bienes comunales, pasado y presente.

traballo conxunto de varias instituciéns auspiciou a realizacion en Sala-
O manca deste II Encontro interdisciplinario sobre a historia da propiedade,
agora centrado nos bens comunais, cunhas actas que saen & luz. A sia direc-
cion correspondeulle & Area de historia do dereito da Universidade de Salamanca,
pois catro dos seus membros son os coordinadores desta nova edicién, sen des-
defia-lo apoio prestado por outras entidades como o Ministerio de Educacion e
Cultura, o Colexio de Rexistradores da Propiedade e Mercantis, a través do Cen-
tro de estudios rexistrais, o Rectorado da mencionada Universidade e a siia Facul-
tade de Dereito. A esa pluralidade de patrocinadores, no economico, seguiulle
unha pluralidade de visiéns no material do que dan conta as actas do encontro,
en perfecta sintonia co que tifia sido a primeira publicacién dedicada a histo-
ria da propiedade en Espafia, salientada nesta mesma revista por quen isto
escribel.
Porque precisamente o que caracterizou esta arriscada e igualmente éxitosa
reunién académica é o acertado adxectivo que acompafia 6 substantivo «en-

1 En Revista Galega de Administracion Publica, 24 (xaneiro-abril, 2000), pp. 241-253.



contro»: a interdisciplinariedade, isto &, a pluralidade dos enfoques, dos méto-
dos, dos puntos de partida, das visions persoais que se seguen para facer un tra-
tamento minucioso e exhaustivo do obxecto central do debate. A espera da
publicacién da terceira entrega (dedicada 6 patrimonio cultural, froito dunha
nova reunion académica que tivo lugar en Salamanca no ano 2002), o volume
que hoxe se comenta presenta tddalas virtudes que tifiamos xa glosado na an-
terior publicacion de 1999: claridade expositiva, brevidade e intensidade nos re-
latorios, diversidade formativa dos autores, capacidade de complementa-las
distintas achegas con xente de procedencia dispar, que abarcan desde a histo-
ria do dereito ata a historia econémica, desde os rexistradores da propiedade e
os notarios ata os estudiosos da historiografia social na sa mais ampla acep-
cion. Novamente e antes de nada, cémpre felicitarmos 6s impulsores destes even-
tos que contribden, sen lugar a dibidas, a enche-los ocos que certos enfoques
cientificos e intelectuais excluintes poden chegar a ocasionar. As boas inten-
ciéns demostraron sobradamente que é posible rompe-lo illamento metodold-
xico para maior gloria da ciencia do Dereito con maidsculas e da Historia,
disciplinas sen lugar a dibidas mais proximas e afectadas polo obxecto mate-
rial da publicacién.

0 tema elixido para desenvolver este novo encontro investigador & acaso un
dos méis complexos que se detectan no campo da historia pola propia dificul-
tade intrinseca que a materia presenta, asi como polas variadas conexidns gue
se poden observar no seu estudio. Os bens comunais, obxecto dunha xa clasica
monografia do profesor Alejandro Nieto, constitien unha disciplina dotada de
substantividade. As sdias raices fiindense en pleno medievo e proxectan a stia
influencia ainda na actualidade. Historicamente, como dicimos, esta clase de
bens formaron parte insubstituible dos patrimonios municipais, non obstante os
embates da Desamortizacién de Madoz a mediados do século XIX, polo que é po-
sible achegarse 6 seu estudio desde varias perspectivas: a propiamente histé-
rica, local ou xeral, a histérico-xuridica (polo papel ordenador que o dereito xoga
na stia formacion e posterior consolidacion), a administrativa (con especial in-
cidencia no caso das corporacions locais) e demais colaterais, incluso desde dis-
ciplinas en principio afastadas coma a ecoloxia ou a xeografia. Bens comunais
que aparecen formulados nese texto esencial da historia do dereito nacional que
son as Partidas, conceptuados como aqueles bens que

«son del comun de cada una cibdad o villa, las fuentes e placas o fazen las ferias e
los mercados. E los lugares o se ayuntan a concejo, e los arenales que son en las ribe-
ras de los rios, e los otros exidos e las carreras o corren los cavallos, e los montes e las
dehesas, e todos los otros lugares semejantes destos que son establecidos e otorgados
para pro comunal de cada cibdad o villa o castillo o otro lugar. Ca todo ome que fuere
y morador, puede usar de todas estas cosas sobredichas: e son comunales a todos, tam-
bién a los pobres como a los ricos» (Partida 3, 28, 9).

Este punto de arranque legal sinala os dous caracteres basicos que presen-
taran no seu devir histérico os bens comunais: é precisamente ese sentimento

B REGAP

M
0
o



de colectividade, tanto na titularidade coma no uso, o que singulariza esta mo-
dalidade dominical, con independencia dos exemplos citados a titulo simpel-
mente indicativo.

0 traballo que comentamos pode agruparse en varios blogues tematicos: un
primeiro, sobre as orixes desta sorte de bens; o segundo, sobre a sda situacion
na época moderna, con mencidns rexionais varias; e o terceiro, acerca das suas
vicisitudes no periodo constitucional contemporaneo e actual, e existe en todo
momento unha gran preocupacion polas cuestions histéricas que ningdn autor
deixou esquecer, sendn, 6 contrario, soubo perfectamente integrar no conxunto
das exposicions. Examinaremos agora brevemente o contido dos relatorios pre-
sentados.

0 encontro iniciouse cun traballo sobre as orixes medievais dos bens comu-
nais dos concellos durante a repoboacién, pero os imponderables fixeron impo-
sible a presentacion e recollida desta colaboracion en concreto. E quizais o (nico
baleiro que se pode detectar no volume comentado pola importancia que pre-
sentan para a explicacién da xénese dos bens comunais, dado que se debe si-
tuar nese momento histérico o instante preciso en que os bens comunais saen
4 luz mercé a munificencia dos monarcas castelans que premiaron 6s concellos
con enormes cantidades de terreo procedentes da Reconquista. A extension ex-
cesiva en moitos casos dos termos municipais determinaron certos comporta-
mentos comunais impulsados polos concellos, de onde arrincara a importancia
daqueles nas economias municipais.

A primeira exposicién, feita esta modesta obxeccién non imputable 6s coor-
dinadores, correspondelle 6 profesor Salustiano de Dios, da Universidade de Sa-
lamanca, baixo o titulo «Doctrina juridica castellana sobre adquisicién y
enajenacion de los bienes de las ciudades (1480-1640)», pp. 13-79, na que fa-
cendo uso dunha pluralidade de fontes xurisprudenciais extraidas das obras dos
mais célebres xuristas castelans do momento acoutado (Alonso Diaz de Mon-
talvo, Rodrigo Suarez, Gregorio Lopez, Nufiez de Avendafio, Luis de Mexia, Co-
varrubias, Salén de Paz, Castillo de Bovadilla, Feliciano de Solis, Garcia de Toledo,
Gaspar Rodriguez, Velasquez de Avendafio, entre os principais) expon cunha cla-
ridade excepcional e grande erudicion tddalas cuestions mais relevantes que se
tifian suscitado entre os autores e na practica xudicial sobre eses tres temas ca-
pitais: os modos de adquisicion dos bens das cidades (cuestién nada pacifica
debido 6 papel que o rei xogaba en atencion a esa especie de tutela que des-
empefiaba sobre os pobos), as sdas formas de alienacion (en principio vedada
salvo en casos de necesidade excepcional) e o sempre complexo tema da pres-
cricién (admitida, a pesar do caracter imprescritible co que se adornaba tradi-
cionalmente esa clase de bens). En todas estas materias, tratadas con sumo
detemento, o autor vai desfollando os razoamentos de cada xurista, elaborando
comparacions entre as sias reflexions, 6 mesmo tempo que advirte 6 lector so-
bre a propia tendencia ou ideoloxia daqueles que poden axudar a explica-las sdas
conclusiéns dunha maneira clara. Asi, os autores defensores do poder rexio atri-



baenlle 6 monarca un peso decisivo en todo este ambito, mentres gue aqueles
que actuaban en nome e representacion de concellos ou de sefiores, postulaban
solucions diametralmente opostas. 0 decisivo, como ben advirte o profesor De
Dios, & que a traxectoria profesional de moitos dos escritores examinados de-
terminou posterior ou simultaneamente o seu reflexo na practica xudicial en vir-
tude dos cargos desempefiados en tribunais, audiencia e consellos, co que a
teoria e a practica, tantas veces enfrontadas no mundo do dereito, se dan aqui
da man.

A lina seguida, o profesor Gelabert Gonzalez, da Universidade de Cantabria,
especifica o papel esencial que os bens comunais tiveron dentro da fiscalidade
xeral do reino de Castela, posto que aqueles foron empregados en boa medida
por unha monarquia embarcada en mil e unha empresas, asolada por débedas
desde todolos angulos posibles. «Fisco real y fiscos municipales en Castilla (si-
glos XVI-XVII)», pp. 81-99, detense neste tema apaixonante e nas modalidades
de intervencién econdmica ideadas pola coroa para custea-las necesidades fi-
nanceiras endémicas dun territorio con frontes bélicas abertas en todo o mundo,
decisions que tiveron como principais afectados as vilas e municipios a través
de ddas actividades: as vendas de oficios e as de baldios.

A profesora Lourdes Sesé Soria explica, tendo en conta a singularidade xu-
ridica de cada territorio, o acontecido cos bens comunais en Navarra e nas pro-
vincias vascas, territorios onde hoxe en dia ainda xogan un papel decisivo esta
clase de propiedades municipais. O seu relatorio leva por titulo «Bienes comu-
nales en Navarra y las Provincias Vascas» (siglos XVI-XVIII)», pp. 101-137. Dous
aspectos deben destacarse: primeiramente, a disparidade de bens en funcion das
condiciéns xeogréficas de cada territorio; en segundo lugar, o réxime xuridico
especial que tanto o reino navarro coma as provincias vascas presentaban, que
se traduce na existencia dalgunhas modalidades especiais como a «comunidade
de proindiviso» ou as «parzonerias». 0 exame realizado ademais conta con al-
gins exemplos de preitos sostidos por algiins pobos coa coroa e unhas intere-
santes reflexions sobre o problema das usurpaciéns de bens comunais nas que
a responsabilidade se repartia moitas veces entre todolos suxeitos implicados
(usurpador, concello e coroa).

Nunha época en que se fala con claridade do «neoliberalismo» e dos seus
perigos, son de agradece-las reflexions que seguen no traballo acerca da pro-
piedade comunal. Unha vision desmitificada acerca dos perigos e desastres tra-
dicionalmente atribuidos a aquela é aportada polo profesor da Universidade de
Zaragoza, José Ramén Moreno Fernédndez («La l6gica comunal en Castilla en la
Edad Moderna: avances y retrocesos de la propiedad comiiny, pp. 139-177), na
cal se observa acertadamente que a, en certo modo, satanizacion das formas de
propiedade colectiva realizada polo pensamento liberal do século XIX estaba
lonxe de ser unha verdade comprobable e absoluta. Pola contra, en certas zo-
nas de Castela demostrouse que habfa unha alta rendibilidade econémica, unha
importante funcién desde o punto de vista fiscal, unha loable homoxeneizacién

social e non eran territorios expostos en todo caso a depredacion dos podero-
sos. Nin social, nin econémica, nin fiscalmente a propiedade colectiva foi o fra-
caso que se tratou de desefiar de forma tradicional, senén que houbo moitas
situaciéns positivas no seu favor. O autor da unha xustificacién na lifia apun-
tada: tratase de todo un complot ideoldxico que tivo como fautores a certas fi-
guras do pensamento liberal, apostolos da sagrada propiedade individual, allea
a calquera reminiscencia colectivista.

Os profesores Mariano Peset e Pilar Hernando Serra, da Universidade de Va-
lencia, oclipanse da distincion entre «Comunales y Propios en Valencia», pp.
179-209, onde realizan unha brillante exposicion das fontes existentes nese an-
tigo reino sobre o particular (destacando a consulta de arquivos municipais e de
expedientes da época da desamortizacion) e as sfias principais manifestacions
que se deron en diferentes concellos, cunha aguda vision histérica que os leva
a citar numerosos privilexios medievais, pasando polas reformas borbénicas e
desembocando na desamortizacién. Os autores destacan a disparidade de crite-
rios que se seguiron 6 contrapofie-la lexislacion castela das Partidas co que tifia
sido a practica valenciana tradicional, que se traduce en réximes xuridicos dis-
tintos e en obxectos diferentes 6s que se aplicaban os conceptos de comunal e
de propio. 0 mesmo fai Carmen Mufoz de Bustillo para o caso de Xérez («Las
tierras de Jérez. Suerte de sus usos y aprovechamientos comunales», pp. 211-
255), sequindo o itinerario vital dunha importante comunidade dominical ali ra-
dicada que paulatinamente foi reducindo a siia extension.

Alejandro Nieto explica con detemento a mal chamada «politica agraria» dos
Borbéns, criticando a propia denominacion que el non admite posto que entende
que non existiu unha planificacion global da agricultura por parte de Carlos III
e dos seus ministros, senén algunhas ideas illadas, que se levaron a practica con
certas doses de improvisacién e espontaneidade. Oclipase con especial dete-
mento da pretendida reforma agraria, da que analiza algunhas mostras, como
son as colonizaciéns interiores (lémbrense os esforzos de Olavide en Andalucia),
o0s repartimentos ou a nova regulacion dos arrendamentos. 0 estudio complé-
tase cunha comparacion coa reforma agraria liberal e da superposicién material
que se deu na practica entre dmbalas actividades reformistas («Desamortizacion
ilustrada y desamortizacion liberal», pp. 257-290), ningunha das cales chegou
a callar plenamente en prexuizo dos habitantes do rural dedicados maioritaria-
mente a précticas agricolas que se viron totalmente desasistidos, sen voz nin
opinién na defensa dos seus intereses.

Contintiase mais adiante coas visions locais, indispensables de todos modos
para poder erixir coas stas achegas unha vision xeral: Rosa Congost trata de res-
ponder & cuestion da existencia ou non de bens comunais en Catalufia («Comu-
nales sin Historia. La Catalunya de los masos o los problemas de una Historia
sin comunales», pp. 291-328); José Maria Pérez Collados oclipase da situacion
das propiedades pertencentes as comunidades indixenas no México da Inde-
pendencia, ainda que con referencias & herdanza colonial hispanica e incluso



prehispanica, necesario punto de partida para o estudio do dereito de todalas
nacions do Novo Continente («Las tierras comunales en los pueblos de indios y
su trayectoria en el México independiente», pp. 329-390); e Eloy Colom Piazuelo
ofrece a sda vision de administrativista no caso aragonés e as stias implicacions
xuridico-pdblicas («El proceso de formacion de la nocién de bien comunal y sus
consecuencias: los aprovechamientos vecinales en Aragon», pp. 391-427).

Dentro do que tradicionalmente tefien sido considerados os bens comunais,
destacan por riba de todo os montes piblicos, pola sda transcendencia econd-
mica sen comparacién posible por riba de calquera outro recurso ou aproveita-
mento, que son obxecto de ddas reflexions: a primeira, realizada polo Grupo de
estudios de historia rural, formado por profesores de diversas universidades es-
panolas, explica de maneira xeral a lexislacion sobre o particular no seu relato-
rio «Propiedad y usos de los montes pablicos en Espafia (1855-1925)», pp.
429-450, marcada polos intentos de privatizacion de cada vez maiores superfi-
cies e incluso dos seus aproveitamentos. Pola sia parte,o profesor Xesis Balboa
Lopez singulariza o caso galego facendo referencia és montes vecifiais, institu-
cion tipicamente galega de orixe consuetudinaria e xurisprudencial, e a sta pe-
culiar singradura historica que tivo que facer fronte a numerosos combates contra
inimigos do mais dispar, desde a propia desamortizacién ata a tendencia indi-
vidualista auspiciada polo poder pablico: «Al margen de la ley. La defensa de los
montes vecinales de Galicia (1848-1968)», pp. 451-491,

Os profesores Gonzalez de Molina, Ortega Santos e Herrera Gonzélez de Mo-
lina, da Universidade de Granada, mantefien a interdisciplinariedade da reunién
académica e amobsannos as implicaciéns ecoléxicas dos bens comunais, no seu
relatorio «Bienes comunales desde la perspectiva socioambiental», pp. 493-532,
con acertadas reflexions sobre o pasado e o futuro que espera a esta especie de
propiedade e &s formas de usala e gozala.

Javier Infante e Eugenia Torijano fannos volver 6 recanto xuridico 6 exami-
naren polo middo a xurisprudencia xerada na sequnda metade do século XIX polo
Tribunal Supremo a propésito da forma de compatibiliza-los aproveitamentos co-
mins e a nova propiedade individual preconizada polo liberalismo: «Aprove-
chamientos comunales y propiedad individual. Un estudio sobre la jurisprudencia
del Tribunal Supremo (1854-1900)», pp. 533-571, é o titulo do seu traballo no
que se examinan os litixios substanciados ante o alto tribunal e os principais
motivos polos que se acudia a el en casacion. Mostra con claridade o enfronta-
mento entre esas ddas concepcions radicalmente opostas. 0 seu complemento
atépase no estudio sequinte de Carlos J. Maluquer, catedratico de dereito civil,
que se ocupa da xurisprudencia producida trala publicacién do Cédigo civil e ata
0s nosos dias con especial referencia a Constitucion de 1978: «La consideracion
de los bienes comunales por la jurisprudencia a partir de la publicacion del Co-
digo Civil», pp. 573-597.

0 rexistrador da propiedade Juan Maria Diaz de Fraile expon «La relacién de
los bienes comunales y de dominio pablico con el Registro de la Propiedady, pp.

599-626, onde se explica brillantemente tan complexa materia coa necesaria
comparacion entre ambalas ddas categorias de bens e os seus caracteres in-
trinsecos.

Finalmente, recollense dous artigos a modo de resumo e de proxeccion do
contido do encontro realizados por dous historiadores agrarios: Ifiaki Iriarte Gofi
e o seu traballo «Las tierras comunales en Espafia (1800-1995): pervivencia,
cambio y adaptacion», pp. 627-631, e Antonio Lopez Estudillo, coa colabora-
cioén «Practicas comunales y patrimonio pablico en la Historia», pp. 633-652.

En suma, tratase unha nova e valiosa contribucion 6 campo da historia do
dereito de propiedade, feita con rigor, seriedade e esa pluralidade de voces que
tefien permitido abarcar tédolos asuntos esenciais do tema elixido. Esperemos
que a nova publicacion sobre o patrimonio histérico cumpra con idénticos ob-
xectivos e satisfaga da mesma maneira 6s historiadores, xuristas e estudiosos
en xeral desta apaixonante cuestion. A nosa mais sincera felicitacién 6s impul-
sores desta brillante iniciativa.

Faustino Martinez Martinez

Area de historia do dereito e das institucions
Universidade de Santiago de Compostela



